Santa Xoana de Chantal
en dous cruceiros galegos
CLODIO GONZALEZ PEREZ*

difusion en Galicia do culto a

Xoana Francisca de Chantal, santa

francesa fundadora da Visitacion
de Santa Maria (salesas ou visitandinas), é
moi pequena, e, ademais, recente, pois o
numero de centros monasticos con que
conta a sta orde limitase a dous, ambos
fundados neste século: o de Lugo, que se
estableceu o 21 de agosto de 1900, e o de
Vigo, o 21 de febreiro de 1933. O segun-
do, por exemplo, a finais da década dos
anos setenta contaba con 32 irmas
(Nomenclator... 1977, p. 106).

F precisamente por iso -por tratarse
dunha orde con tan pouco espallamento na
nosa Terra e, ademais, por establecerse
aqui tan tarde-, polo que reviste importan-
cia o feito de que haxa dous cruceiros na
parroquia de Urdilde, pertencente ¢ conce-
llo corufiés de Rois, que conten entre as
sias imaxes coa desta fundadora
monastica.

I. SINOPSE BIOGRAFICA

Para poder situar mais doadamente es-
tes cruceiros (quizais os iinicos nos que es-
ta representada Santa Xoana de Chantal e,
posiblemente, das primeiras esculturas que
se tallaron en Galicia coa sua efixie), é im-
prescindible cofiece-las datas mais sobran-
ceiras da sta vida:

Xoana Francisca Frémyot, polo seu ca-
samento varonesa de Chantal, naceu en
Dijon o 23 de xaneiro de 1572, e faleceu
en Moulins o 13 de decembro de 1641. O
enviuvar, en 1601, despois de ser nai de
seis fillos, foi cando decidiu dedicarse por
enteiro 4 vida relixiosa, fundando xunto
con San Francisco de Sales (o seu guia es-
piritual), a orde contemplativa feminina

Fig. 1.- Urdilde: cruceiro do Campo das bai-
las ou da festa.

daVisitacion. O primeiro mosteiro foi o de
Annecy (Haute-Savoie), no que deu come-
z0 0 6 de xufio de 1610, e no que reside
ainda actualmente a madre xeneral.

As informacions xuridicas para a sfa
beatificacion abrironse setenta e catro anos
despois do pasamento, rematando en 1718
en que foron levadas a Roma. Pero ata o
13 de novembro de 1751 non acadou a
beatificacion, sendo papa Benedicto X1V.
Malia 6s debates que xurdiron co gallo da
sua correspondencia con destacados mem-
bros xansenistas, como a abadesa de Port-
Royal, Clemenzo XIII canonizouna o dia
16 de xullo de 1767. A festa celébraselle o
21 de agosto. As suas cartas estan

consideradas como un dos mais acabados
tratados da busca da perfeccion relixiosa
(FREMIOT DE CHANTAL, 1828).

O seu labor espiritual axifia deu abon-
dosos froitos, pois cando finou s6 en Fran-
cia deixaba fundados 87 mosteiros. Logo
se estendeu: Suiza (1636), Polonia (1654),
Bélxica (1667), ltalia (1671), Austria
(1717), Espania (1749), Portugal (1784),
Inglaterra (1804),... Fora de Europa, a on-
de primeiro chegou foi 6s Estados Unidos
de América, o ano 1816.

No Estado Espafiol a primeira casa vi-
sitandina foi 0 mosteiro madrilefio cofieci-
do por "Salesas reales", establecido o 18
de febreiro de 1749 polos reis Fernando
VI e Maria Barbara de Braganza. Segui-
ronlle outro tamén en Madrid (1798), e lo-
go o de Calatayud (1806), Orihuela
(1826), Valladolid (1860), Barcelona
(1874), Vitoria (1879), Valencia (1879),
Oviedo (1881), Pamplona (1882), Burgos
(1892), Sevilla (1894), Santander (1895),
Lugo (1900), Granada (1901), Durango
(1903), Donostia (1905), Madrid -o
terceiro- (1907), Salamanca (1910), Palma
de Mallorca (1921), Vigo (1933) e Cordo-
ba (1951). Como se pode ver, o periodo de
mais difusion foi durante o século XIX e
primeiros anos do XX (Algunos conoci-
mientos..., 1986, 293 ss.).

Polo que se refire 4 zona onde se achan
0s cruceiros, o mosteiro visitandino que
houbo mais preto foi o de Padron, pero s6
entre 1926 e 1931, pois eran as irmas do
portugués do Porto que fuxiran co gallo da
revolucion. Neste ultimo ano voltaron para
0 seu pais, instalandose en Braga.

1. URDILDE

Atopase esta parroquia a medio camifio
entre Santiago de Compostela e Noia, na
verea real (hoxe estrada) que une ambalas
dias poboacions, e pola que tran-sitaban
0s peregrinos que chegaban por mar ata o
porto noiés. Pertenceu 4 historica "terra de
Santiago”, dependendo no civil da xuris-
diccion de Quinta, e no relixioso do

Fig. 2.- Cruceiro do Campo das bailas: Santa
Xoana. A flor de lis que lle fai de peania que-
re dicir que se trata dunha santa nobre
francesa.

arciprestado da Amaia -ainda que non se
acha nesta comarca natural-. En 1769, por
exemplo, contaba con 1.011 "almas", das
que 527 eran mulleres e 484 homes
(GONZALEZ PEREZ, 1990, 25).

No século XVII acadou certa sona,
pois dela foi parroco durante varios anos o
crego-poeta Martifio Torrado de Figueira,
autor dunhas décimas dedicadas ¢ aposto-
lo Santiago que se fixeron tan famosas que
ainda eran cantadas polos cegos 4 porta da
catedral no segundo tercio do s. XIX
(TORRADO DE FIGUEIRA, 1953).

Nos primeiros anos do XIX volveu a
ser noticia polo nomeamento como pdrro-
co do absolutista Santiago Pastoriza Ta-
boada e Martinez, que a rexeu dende o 10
de xufio de 1812 ata o 28 de xuio de
1824. Home moi culto, que antes de vir
destinado para Urdilde fora profesor na
Real Academia de Teologos da Universi-
dade de Salamanca, e de "Concilios" na de
Alcala de Henares. Deixou a parroquia 6

ser nomeado coengo de Santiago
(GONZALEZ PEREZ, 1990, 79 ss.).

Ainda que non o podemos demostrar
documentalmente, case seguro que a pre-
sencia de Santa Xoana de Chantal se deba
a este parroco. Si ¢ certo que non negamos
a posibilidade de que sexa obra de algin
crego francés fuxido do seu pais durante a
revolucion, dos que varios viviron en
Compostela pero, polo de agora, non te-
mos testemufada aqui a presencia de nin-
gun, anque poideran predicar nalgunha
"misiéon" ou mesmo no precepto pascual
(MEUIDE PARDO, 1991)'".

Descofiecemos a relacion que poido
haber entre Santiago Pastoriza Taboada
Martinez ou outro calquera dos parrocos
de Urdilde coa orde das salesas. Actual-
mente non hai ningunha imaxe desta santa
francesa na igrexa, entre as moitas con que
conta, nin tampouco sabemos de que a ha-
xa en todo o antigo arciprestado da Amaia,
reformado territorialmente non hai ainda
moitos anos (GENDE FRANQUEIRA,
1981). E 0 mesmo pasa a nivel de todo o
arcebispado compostelan, no que o seu nu-
mero debe ser insignificante, se é que hai
algunha.

I11. OS CRUCEIROS

Urdilde conta con 17 cruceiros, dos
que sete son sinxelas cruces, algunhas al-
tas, pero sen imaxes. Deles hai tres de ca-
pela (de un sO quedan algins
insignificantes restos), e os demais de va-
ral. Entre estes ultimos, salienta pola sta
riqueza iconografica o da Fonte de Vilari-
fio, no que esta representado o desencravo.
Data de 1888.

Polo que atinxe 0s que nos interesan
agora, un ¢é de varal e o outro de capela.

;Quen pagaria a sia labra e mandaria
que figurasen estas imaxes e non outras?
Coidamos que o mdis vello, que é o que

Fig. 3.- Urdilde: cruceiro de Carabeles.

estd no Campo da festa ou das bailas fose
toda a freguesia ou mesmo algin devoto,
xa que segue sendo de propiedade
parroquial.

O segundo xa prantexa mais dabidas,
dado que se atopa na aldea de Carabeles,
que conta con tres Unicas casas, € que nun-
ca debeu ter moitas mais, pois non quedan
restos. O cruceiro dchase nunha encrucilla-
da, que forman o camifio desta aldea co
que vén da do Castro (pola que pasaba a
verea real de Santiago a Noia, e agora a
estrada). Dende aqui seguia para a Luana
(Brion), e logo cara a Negreira. Era, polo
mesmo, un lugar concurrido, ainda que ac-
tualmente non o sexa por quedar lonxe das
modernas vias de comunicacion. Poido ser
mandado labrar por algin vecifio (por tra-
dicion din que a propietaria € unha familia,
0 que testemudaria que foi un devanceiro
0 que correu cos gastos). Sexa certo ou
non, o caso ¢ que tivo que intervir unha

'Entre 1711 ¢ 1824 gobernaron a parroquia de Santa Maria de Urdilde os seguintes parrocos: 1711-47,
Lourenzo Dominguez; 1747-47, Pedro de Covas; 1747-58, Xosé Valcarce; 1758-59, Pedro Corbela Gil;
1759-86, lgnacio Coton; 1786-87, Domingo Gil Verduga; 1787-89, Xosé Rosendo Gonzilez; 1789-1809,
Pedro X. Codesido Vaamonde; 1809-12, Alonso A, de Leis; 1812-24, Santiago P. Taboada Martinez. Houbo

tamén varios coadxutores, sobre todo co altimo.

persoa que cofiecia a orde das visitandinas
e, en particular, que sentia grande devo-
cion pola sta fundadora. Posiblemente fo-
se 0 MEesmo PArroco que Xa pouco antes
acordara pofier a imaxe da santa francesa
por detras da cruz no do campo da festa,
no lugar reservado tradicionalmente a Vir-
xe, polo que non ¢é de estrafiar que algin
autor a tefia identificado con ela.

A) Campo das bailas ou da festa

Como xa se dixo, achase no medio da
carballeira onde se celebran as festas pa-
rroquiais, non lonxe da igrexa. Sufriu,
alomenos, un troco de emprazamento,
non hai ainda moitos anos, ¢ face-la pista
circular de baile, pero foi de poucos
metros.

O basamento € triangular, nico entre
os cruceiros do concello de Rois e, en xe-
ral, raro entre os galegos. A basa ten as
arestas superiores chanfradas, e no rebaixe
a inscripcion case toda ela ilexible, en par-
te oculta polo pousadouro que hai diante,
sobre o que pofien os santos nas proce-
sions e, en particular, na celebracion euca-
ristica do Sacramento. A data, que é o que
mais nos interesa, atopase moi borrosa,
podese dicir que totalmente ilexible. Qui-
zais sexa a de 1776 ou 1816. Tendo en
conta o estilo do cruceiro somos partida-
rios da segunda’.

O fuste empeza de seccion cadrangular
para logo pasar a circular, estreitindose 6
ir subindo. Xa pretifio do capitel, hai va-
rias figuras en baixorrelevo; no fronte un
Neno Xesus de Praga(?), a stia esquerda
un orante franciscano (case seguro que o
fundador de Asis), e mais arriba unha cus-
todia ou viril radial.

O capitel € bo: de catro caras con volu-
tas angulares, ¢ no medio de cada unha,
unha figurifia: debaixo de Cristo, un santo
axionllado que poidera ser San Francisco
amosando os estigmas; o seguinte ¢ San

Fig. 4.- Cruceiro de Carabeles: "S. Gvana".

O que debaixo dunha imaxe se lle pofia o no-

me indica que se trata dun santo pouco popu-
lar, descoriecido para os vecinos.

Pedro; o que estd 0s pés de Santa Xoana
seguro que Santo André sostendo a sta
cruz aspada, e, por ultimo, San Xoan
Bautista.

O conxunto escultorico superior tamén
esta moi logrado, amosando que o escultor
ou santeiro (como se adoitan denominar
popularmente) dominaba o oficio: a cruz é
lefiosa, de seccion tirando a cadrangular,
con nos pronunciados nos angulos, que
lembran o festonado das cruces goticas, e
que se repite en varios cruceiros de capela,
tanto deste concello como dos lindeiros, e
cos remates en tetrapétalas. O crucificado
¢ moi expresivo, exento agds nos puntos
imprescindibles para sosterse na cruz. Por
detras esta a figura feminina que mais nos
interesa, tamén moi ben acabada, cunha
pequena cruz na man dereita e coa esquer-
da collendo do manto a altura da cintura.

Correximos a de 1816 que demos hai algins anos (GONZALEZ PEREZ, 1990, 203). Como se pode
comprender, seria un caso sumamente raro que figurase nun cruceiro unha "santa" que ainda non fora nin

tansequera beatificada (1751).

De supedaneum faille unha peana seme-
llante a unha flor de Lis, coidamos que
exemplar tinico entre todolos cruceiros ga-
legos, co que se indica que se trata dunha
santa nobre francesa. A fundadora das vi-
sitandinas viste roupa talar propia da sua
orde.

Agds a inscripcion que, como xa se di-
X0, atopase case toda ela ilexible, polo de-
mdis o seu estado de conservacion ¢é
perfecto.

Para J.M. Laredo a imaxe que hai por
detras da cruz é a da Virxe, como adoita a
ser tradicional nos mais dos nosos crucei-
ros. Por suposto que non concordamos coa
sua opinion, ainda que disculpamos o erro,
porque pode ser cometido por calquera,
por moi especialista que sexa no tema. A
clave para descubrir esta imaxe atdépase no
seguinte, no que figura o nome da santa’.

B) Carabeles

Despois do detido estudio que fixemos
de todolos cruceiros de capela do concello
de Rois (que temos pensado seguir am-
pliando cos dos demais concellos onde hai
destes monumentos), chegamos & conclu-
sion que ¢ un dos derradeiros entre os do
seu estilo, pois case tédolos demdis crono-
loxicamente pertencen 0s séculos XVI,
XVII e XVIII.

Como xa queda indicado, esta situado
na pequena aldea de Carabeles, nunha en-
crucillada que noutros tempos debeu estar
mais concurrida que actualmente, xa que
vindo dende Noia por este camifio 0s veci-
fios das parroquias da Luafia, Cornanda,
etc., non tifian porque pasar por Urdilde,
aforrando asi case cinco kms.

Neste caso trdtase dun cruceiro de ca-
pela, € dicir, que no lugar do capitel ten un
pequeno oco onde se acubilla unha imaxe,
polo xeral (como no presente caso) da Vir-
xe. Estes cruceiros so se achan en parte
das terras delimitadas polas rias de Arousa

Fig. 5.- Santa Xoana de Chantal, fachada da
igrexa das Salesas Reales de Madrid, obra
do italiano Domingo Olivieri

(faleceu no 1762).

¢ Noia, e polo interior o dltimo concello ¢é
o de Ames.

Postie tres gradas, de maior a menor.
Da Gltima arrinca o monolitico fuste, de
seccion cadrada coas arestas rebaixadas.
Case tocando coa capela, ten un baixorre-
levo no que esta representado un santo pe-
regrino, abenzoando coa man dereita s
camifiantes e co bordon na esquerda. Non
hai duabida de que se trata do apostolo
Santiago.

A pedra que fai de solo da capela ten
unha cabeza de anxifio con 4s no fronte,
sorrinte. As paredes laterais polo exterior
estan adornadas con baixorrelevos: pofén-
dose de fronte, & esquerda queda un santo
papa, quizais San Clemenzo, ainda que ta-
mén pode ser San Gregorio Magno, pero
non San Pedro, pois non é a representa-
cion iconografica tradicional. Leva tiara

Isto ¢ o que di J.M. Laredo: "Esta es una ocasion mds, un ejemplo de la inventiva de nuestros artistas
palpablemente demostrada en la imagen de la Virgen que adorna la cruz: no conocemos ninguna
representacion mariana que, como ésta, levante en su mano derecha una cruz, hasta la altura de la cabeza,
vuelva la cara hacia ella, mirandola, mientras con la izquierda se sujeta el manto" (LAREDO, 1986).

sobre a cabeza e baculo de dias cruces na
man esquerda, quedandolle libre a dereita
para abenzoar. O oco da fornela é rectan-
gular agas na parte superior que semella
un arco conopial, como se se tratase dunha
cortina partida en dias metades recolleitas.

No da destra estd Santa Xoana de
Chantal. Xa dixemos que non hai diabida
de que se trata desta fundadora, pois por
debaixo en grandes caracteres figura o seu
nome: S. GVANA.

O mesmo que no cruceiro do Campo
das bailas, aqui esta de xeito semellante,
pero axionllada ollando cara 4 cruz que ten
na man dereita. A esquerda tena caida coa
palma cara arriba. O artista representouna
en oracion. Viste, igual que no outro cru-
ceiro, roupas talares relixiosas, propias da
sua orde.

Dentro da capela hai unha pequena
imaxe de non doada identificacion. A fésta-
se de cantas temos ollado nestes cruceiros
de capela: sedente, con longas roupas e
abundantes dobras, e a cabeza descuberta,
con nimbo circular por detras. Os brazos
arremangados ata os cobados, en particular
o dereito que o apoia nos xionllos, mentres
que ergue o esquerdo facendo ademan de
abenzoar. E de supofier que o santeiro qui-
xese representala bendicindo pero debeuse
equivocar, pois o normal é que sexa coa
destra. Supofiemos que sexa a Virxe, an-
que tampouco desbotamos totalmente que
se trate dunha figura masculina e, polo
mesmo, Xesucristo.

A cruz que coroa o conxunto coidamos
que sexa obra posterior. Dela non quedan
mais que algins restos da figura de Cristo:
parte do pano de pureza, as mans e 0s pés.

A inscripcion 4chase no fuste, por de-
baixo do baixorrelevo de Santiago. Actual-
mente non ¢ posible a sta lectura.
Distinguese unha data que, tendo en conta

o que sabemos agora da santa representa-
da, coidamos que sexa a de 1817".

IV. ICONOGRAFIA
DE SANTA XOANA

Queda dito que non hai dabida sobre a
sta identificacion dado que no cruceiro de
Carabeles figura en letras ben claras "S.
GVANA". E entre as poucas santas que le-
van este nome a sua iconografia é unica.
Polo que se refire a cruz: téfiena na man
Santa Rita (poidera ser, pero a representa-
cion apartase da tradicional); Santa Cateri-
na de Siena, que ademais leva coroa de
rosas; Santa Elena, pero no seu caso a cruz
¢ grande e, ademais, porta coroa por ser
emperatriz, e, por u(ltimo, Santa Maria
Magdalena, pero esta nunca se representa
con roupa talar,

Non é doado atopar nos cruceiros os
nomes dos santos, mesmo na zona de Ur-
dilde non cofiecemos ningln, e nos dous
que estamos estudando tampouco, a non
ser este, que debeu obedecer a que non era
unha santa popular, polo que lles pareceu
convinte poiierllo. Actualmente en Urdilde
non se lle celebra ningin culto, nin tam-
pouco a xente se lembra dela.

Das dhas representacions, a que segue
as lifas mais tradicionais é a do cruceiro
do Campo da Festa, ainda que se diferen-
cia da da fachada das Salesas de Madrid,
por exemplo, en que na man esquerda non
ten o libro da Regla, senon que con ela co-
Ile 0 manto. O autor desta imaxe foi o ita-
liano Domingo Olivieri, falecido en 1762°,
Pero mais diferente ¢ a de Carabeles, pois
ainda que terma da cruz coa man dereita,
esta axionllada e coa esquerda aberta en
ademan de suplica. Tanto nun cruceiro co-
ma no outro viste roupa talar relixiosa.

O normal € que coa man esquerda colla
un libro que arrima contra si, feito -que

'Aqui tamén correximos a que temos dado de 1717. En altimo caso poidera ser a de 1777, pero parécenos moi
cedo, xa que a santa foi elevada 0s altares en 1767 (GONZALEZ PEREZ, 1990, 203, ¢ 1991).

O edificio das Salesas Reales, o primeiro con que contou esta orde en Espafia, foi construido entre os anos
1750 e 1758 por orde da raifia Dna. Maria Barbara de Braganza, no que se atopa enterrada xunto co seu marido
o rei Fernando VI. O autor do proxecto foi o arquitecto francés Francisco Carlier, e o encargado das obras
Francisco Moradillo, cfr. POLENTINOS, Conde de: "El monasterio de la Visitacion, en Madrid (Salesas
Reales)", Beletin de la Sociedad Espaniola de Excursiones, XXIV, Madrid, 1916.

como xa queda dito-, non se da nas ddas
de Urdilde, que a persoa que dirixeu 0
mestre canteiro quixo que termase do
manto no caso da do Campo da Festa, ou
coa man aberta a de Carabeles. Anque o
elemento iconografico mais representativo
(a cruz na man dereita) téfieno as duas
imaxes. Esquecéronse de que un dos seus
atributos tamén € o corazon inflamado so-
bre o que estd 0 nome de Xesus.

V.CABO

Como ¢é ben sabido de todos, o normal
dos nosos cruceiros ¢ que no reverso da
cruz estea representada a Virxe, ainda que
haxa algins (pouquisimos cuantitativa-
mente) con algin santo. O que xa é moito
mais raro € que sexa unha monxa que ain-
da fora elevada 0s altares poucos anos an-
tes. O mesmo compre dicir do
baixorrelevo de Carabeles, e do feito de
que por ser unha advocacion nova e desco-
fiecida para os vecifios se lle puxese debai-
X0 0 nome.

Non hai dibida que a persoa que man-
dou labrar as duas figuras de Santa Xoana
estaba ¢ tanto da sta haxiografia e icono-
grafia. Posiblemente foi o parroco Santia-
go Pastoriza Taboada Martinez, que rexeu
a parroquia de Urdilde dende o 10 de xufio
de 1812 ata o 28 do mesmo mes de 1824.
Antes xa fora profesor na Real Academia
de Tedlogos da Universidade de Salaman-
ca, ¢ de "Concilios" na de Alcala de
Henares.

Por todo o exposto, atrevémonos a afir-
mar que nestes dous cruceiros de Urdilde
esta representada Santa Xoana de Chantal,
fundadora da orde das visitandinas ou sa-
lesas. Por este feito, que consideramos
tnico en Galicia, é polo que estas duas
obras son merecentes de ser cofiecidas por
todos cantos se interesan pola nosa arte
popular. [_]

